
				Halaman ini tervalidasi
176 Ganti sultan

ada besar sekali onkostnja dan membikin kas negri mendjadi kosong, hingga boleh djadi karadja'an Toerki tiada nanti bisa bajar oelangnja dan achirnja nanti djadi failliet.

 Segala mantri oewang, jang saben-saben diganti, soeda kasi nasehat baek, tapi pertjoerna sadja. Padisha jang gampang mara, sebagi djoega
ia poenja singa-singa, senantiasa minta banjak oewang pada mantrinja, jang diantjem aken diboenoe djika tiada ditoeruet ini perminta'an. 

 Sedang begitoe tiada ada satpe djoeroe astana soeka memboedjoek pada Abdoel Azis, soepaja ia djangan landjoetken itoe perboeatan-perboeatan
sesat. Djika Sultan koerang oewang djoeroedjoeroe astana kasi pikiran aken minta pertoeloengan pada oetoesan Rus, generaal Ignatief.

 Demikianlah negri Toerki djadi bertamba soesa.

 Lantaran begitoe, di dalern negri soeda terbit roepa-roepa tjidra. Lebi satoe taon lamanja rahajat Christen di Bosnie dan Herzegowina jang diasoet oleh djoeroe-djoeroe indjii Rus, telah berbanta pada pamarenta Toerki. Rahajat negri di Bulgarije
maoe bikin hoeroe hara aken boenoe sekalian orang Moslim. Beroentoeng ini bahaja bisa lekas ditjega, tapi samentara itoe ada banjak orang Bulgaar soeda diseksa hingga ampir semoea Radja besar di Europa soeda djadi mara pada Toerki. Selaennja ini, roepa-roepanja rahajat Servie dan Montenegro maoe bergerak aken melawan pada Toerki, jang moesti kirim balatentara ka sana sini.

